اووك نبدا اول شي بالمهماات يعني المدرسه مابدات معنى بالاول بدت بالاهم !!
اولا تعريف علم الاقتصاد الجزئي مههم والكلي ايضا الفرق بينهم:
 الجزئئ يتكلم عن عرض وطلب الكلي كل شي عن التغيرات الاقتصاديه من مشاكل وحلول بطاله وتضخم 
بعدين نجي للطلب والعررض تعريف كل واحد وعن ايش يتكلم 
الطلب هو الكميه المطلوبه من سلعه او خدممه عند سعر معين في فتره زمنيه معينه يعني تكلم هنا عن > كمييه .. وسعر !!! والعلاقه بينهم هي علاقه عكسسسيه يعني اذا زاد السعر يقل الكميه طبيعي اذا غلت السلعه وارتفع ثمنها مشترياتك لها تقل 
بعدين نجي لجدول الطلب عند السعر 1> الكميه 50 لكن عند السعر 2الكميه> 40 تلاحظون قلت الكميه اول 50 وصارت 40 والسعر اول 1 وزاد 2 فهمتو؟؟ 
رسم منحنى الطلب > سوري ماعرف كيف ارسم منحنيات بس بحاول اشرحها .. المنحنى ينحدر باتجااه الاسفل كلما قل زاد السعر الكميه تقل يعني خط نازل من فوق لتحت 
بعدين نجي للعوامل المححده للطلب وعلاقتها مع الطلب هل زياده او نقص ؟؟ 
1- دخل المستهلك اذا زاد دخل المستهلك زاد الطلب يعني زادت الكميات المشتراه لان راتبي زاد فاكيد اشتري اكثر وادلع نفسسي . يعني العلاقه طرديه 
2- زيادة عدد السكان مثل مصر اكيد العدد السكاني كبير الطلب راح يكون كبير وينتقل منحنى الطلب لفووق لانه علاقه طردييه موجبه مثل الدخل 
3- اسعار السلع البديله نفهم اول ايش يعني بديله ..؟ يعني سلع نقدر نبدلها بغيرها ومايهمنا اذا رفعو سعر السلعه الاولى مثل سيارات تيوتا ونيساان اذا زادو سعر تيوتا نروح نشتري نيسان يعني اذا زاد سعر السلعه الاولى يزيد الطلب ع السلعه البديله لاننا نستغنى عن السلعه الغاليه بارخص منها فهمتو؟؟
4- السلع المكمله نفهم ايش يعني مكلمه يعني السلعه الاولى تكمل الثانيه مانقدر نستغنى عنهم مع بعض لازم مثل الشاي والسكر اذا زاد سعر الشاي ماراح ناخذ سكر لاننا ايش فايده سمر بدون شاي؟ يعني تزيد سعر السلعه يقل الطلب ع السلعه الكمله لها فهمتو؟؟ 
باقي حااجه مهمه وفرقو بينها الي هي 
التغير في الكميه المطللوبه .. يعني سببه تغير في السعر مع باقي العوامل الاخرى الي ذكرناها ثابته ليش؟؟ لان تغير السعر بزياده او نقص يوثر في الكميه الي راح اشتريها ..
التغير في الطلب نفسسه .. يعني عندي نفس الطلب تغير السلعه هي الي غيرتها بغض النظر عن السعر ثابت ماله دخل لكن ممكن التغير يكون في ذوق المستهلك او شي اخر



ووفقاا للقانون منحنى الطلب المنحدر لاسفل مع ارتفاع سعر اللحووم للابقار تنخفض الكميه المطلوبه لمااذا؟؟ظ سوال جاء بالاختبار لان المستهلكين قامو باستبدلها بالدواجن الارخص سعرا كالدجاج 
هناك شواذ لكل قاعده . هناك مايطلق عليه السلعه الرديئه تشذ عن هذه القاعده بكونها رديئه يعني الاقبال عليها يقل اذا زاد دخل ..> احنا اول قلنا اذا زاد الدخل زادت الكميات بس هنا لاااا يقل ليش لانها سلعه رديئه زي سلع الحرااج كل مازاد راتبك اشتريت سلع ماركه وغاليه 
نجي الان لعوامل الانتااج هي الاشياء التي تساعد في الانتتاج مثل الارض والعمال وراس المال الذي يترجم كالالات واداره .. سؤال جاء بالاختبار .. اي من العوامل الاتيه لايعد كوونه من عوامل الانتاج الارض ... العمال .. ماتمتلكه الشركه من امووال ؟ الجواب هو ماتمتلكه الشركه من امووال لان المال بحد ذاته ااذا ماترجمته لالات ومعدات وجبت فيه عمال ماقدر استفيد منه في الانتاج لو كان للشركه رصيد في البنك وش الفايده ؟ الرصيد نايم في البنك ماتحرك ماساهم في الانتاج فهمتو؟؟؟

المروونه السعرريه ركززو فيها كوويس وبانوواعها وتعريفها هو.. تجاوب الكميه المطلوبه لتغيرات السعر يعني لو زاذدت الاسعار لسلعه معينه كيف الاقبال راح يكون عليها ؟؟؟ جواب السوال هذا يحدده انواع المرونه يعني يحدده ضروريه السلعه نفسها للمستهلك لنا احنا مثلا 
عديم المرونه.. , اولا وش معنى عديم المرونه من اسمه المرونه حقتة صففر ماتتجاوب الكميه مع تغيرات السعر يعني مهما زاذت سعر السلعه راح نشتريها ليش؟؟ لانها ضروريه لنا ومالها بديل ... ركزو تحقق فيها شرطين اهميتها.. وعدم وجود بديل > هنا مفتاح الفهم > ضروريه مجبورين فيها والتجار استغلو هالشي هذا يرفعون سعرها وبرضو ناكل هواء ونشتريها مثل الادوويه والكهرباء 
مانقدر نبدلها بغيرها لازم دواء اذا مرضنا فهنا نقول مرونتها السعريه صففر عديمه المرونه الكميه ثابته مهما ارتفع السعر فهمتو؟
2- تامةالمرونه .. تكون مرونتها السعريه..> اكبر من 1...> معناتها يعني الكميات منها تتجااوب مع التغيرات السعريه ليش؟ اولا نشوف هل هي حققت الشرطين او نشوف مفاتيح الحل الي هو هل هي ضروريه لنا ؟؟ وهل لها بديل ؟ الحل السلع تامة المرونه هي السلع التي تكوون غير ضروريه للحياه بل مجرد كماليات مثل الاكسورات والذهب ولها بديل اخر للزينه حتى لو مالها بددديل مايهم لانها اصلا مو ضروريه لنا فاذا زادت سعرها تقل الكميه تجااوب عكسسي هنا 
3- مرونه منخفضه .. يعني مرونته السعريه >. اقل من 1> يعني هناك سلع تتجاوب الكميه منها لتغيرات السلع لكن بنسبه معينه لانها ضروريه نعم لكن لها بديل موقت مثل الخبز لو زاد سعره اعوض عنه برز او اي اكل اخر 
4- مرونه سعريه احااديه او متكافئه يعني مرونتها = 1 هنا عاد فيه تحشيش والي مخترع هالشي هذا مدري وش يحس فيه ؟ يقولك هنا مالها سلعه هذي نفهمها اكثر لما يكون لها علاقه مع الايراد الكلي ان شاء الله [image: http://www.ckfu.org/vb/images/ashwqsmile/3.png]


طيب المرونه السعريه لها قوانين عند نقطه وعند نقطتين . قبل ماذكر لكم القوانين نسترجع اول المرونه تتكلم عن ايش؟ قلنا عن كميه الي اسمها بالانقلش كونتتي اختصارها Q وتتكلم عن علاقتها بالسعر الي هو pبرايس .. يعني القانون راح يدور حول كميه وسعر }..Q,,P} طيب نرجع للقانون يقولك عند نقطه طبعا حاولت اكتبها حاستني الكتابه بالانقلش مع الرموز بس بشرحها الكميه الثانيه Q2ناقص االكميه الاولى Q1تقسسيم السعر الثاني P2ناقص السعر الاول P1 يعني حطي كسر واكتبي الكميات فوق والسعر تحت هذا عن نقطه اما عند نقطتين نفس القانون تكتبينها بس كسرين الكسر الاول نفس القانون الاول بينهم علامة ضرب والكسر الثاني راح يكون السعر الثاني زايد الاول في المقام والبسط الكميه الاولى زايد الثانيه > ملاحظه ارجعو للكتاب تفهمون اكثر 
فيه سؤال عليه جاء بالاختبار كالاتي عندما يكون السعر 5 تصبح الكميه المطلوبه 10 وعندما يكون السعر 7 تصبح الكميه المطلوبه 5 ؟؟ ماهي مرونه الطلب عند نقطتين؟ هنا ذكر لنا كلمه مرونه عند نقطتين نعوض بالمعطيات والقانوون تعويض عادي يطلع لنا النااتج -2> سالب 2 دائما هنا ناخذ القيمه المطلقه للناتج في المرونه السعريه يعني نحولها لمووجب دائما حتى لو كانت سالب يعني تصير موجب 2 طيب الحين موجب 2 هي اكبر من 1> 1 هو المقياس الذي يحدد المرونه > واحنا قلنا اي طلب اكبر من 1 هو ايش؟؟ ايووة هو تاام المروونه ...
انواع مرونه الطلب 
طلب مرن>>> اكبر من 1
طلب غير مرن>> اقل من 1 
طلب متكافئ او احاادي >> = 1
طلب عديم المرونه = صفر 
الدنيا بسيطه خااالص فهمتو؟؟؟[image: http://www.ckfu.org/vb/images/ashwqsmile/14.png] 


نبدا > الحين بناخذ تاثير الضرائب ع المرونه السعريه طبعا علشان الدوله تستفيد شويه من التجار تفرض عليهم شي اسمه ضريبه .. طيب الضريبه هذي عباره عن اموال يدفعها التاجر للدوله مقابل تسويق بضاعته طيب بما ان التجار اذكياء ويحبون القريشات راح طبعا يستغلون حاجتنا لبعض البضائع ويخلونا احنا كمساتهلكين مساكين نتحمل الضريبه عنهم ليه ؟؟ لاننا مانقدر نستغنى عنها مثل ايش؟ مثل الادويه الكهرباء .. اهاا يعني الطلب هنا مرونته ايش؟ اكيد عديم المرونه لانه ماتجااوب مع تغيرات السعر بدليل لو رفعو علينا الكهرباء رضو راح نستعملها واحنا نضحك والادويه كذلك اذا الضريبه منو راح يتحملها ؟؟ اكيد احنا المستهلك المقرود راح يتحملها لانها عديممه المروونه فهمتو؟؟ نجي الحين للاشياء الي ماهي ضروريه لنا مثل الاكسسورات والذهب هذي لو عليها ضريبه التاجر بغلي سعرها علشان يطلع الضريبه مننا احنا المستهلكين بس حررره وقهر لهم ماراح ندفع الضريبه عنهم ليش؟؟ لاننا ماهو ضروري نلبس ذهب ممكن نستغنى عنها ليش؟ لانها مرونه تاامه يعني الطلب استجااب لتغير السعر وقللنا او حتى استغنينا عنها فهمتو؟؟


طيب برضو للمرونه السعريه علاقه مع الايراد الكلي يعني ايش ايراد كلي يعني الارباح تبع الشركه طيب نرجع لانواع المرونه ونشوف 
1- اذا زاد سعر سلعه مرنه. يعني اكبر من 1> مثل اللاكسورات ايش يحصل بالارباح ؟ تنقص ليه لانه سلعه مو ضروريه ومع هذا زادو سعرها فمن باب اولى نتركها علشان نوفر فلوسنا للي اهم منها يعني الايراد الكلي يقل والعكس صحيح اذا خفضو سعرها يزيد الايراد علشان لاننا نروح نشتريها ماتشوفون لاسوي ديس كاونت او تخفيض ع الشنط والاكسورات الحريم يقشن قشن ههههه 
2- اذا زاد سعر سلعه احادي المرونه يعني مرونته = 1> هذا الي ماله سلعه تذكرونه حق التحشيش ايه هذا مايتاثر الايراد لاارتفاع ولا نقصان > مدري وش يبي ذا الشي ؟؟
3- اذا زاد سعر سلعه مرونته اقل من 1> يعني عديم المرونه يعني الكميه ماتتجاوب مع السعر شارينها الله لاعيوق بشر نحتجها الشكوى لله قلنا مثل الادويه طيب لما يزيد سعرها اكيد ارباحهم تزيد ولما يسون تخفيضات راح ينقص الايراد ليش لانهم بدال مايبعون علينا الفيفادول بشعره خلوة بخمسه يعني قل ربحهم > 
فهمتو؟؟ ايه صح المنحى حق عديم المرونه يكوون عاموودي > مهم تعرفونه لايتغير بتغير السعر 
والمنحنى حق تام المرونه يجي افقي اوكيه؟
[image: http://www.ckfu.org/vb/images/ashwqsmile/3.png]- 



نجي للعوامل الموثرة ع المرونه
1- زياده البدائل فكلما زادت عدد البدائل عندي قدرت استغنى عن السلعه وبالتالي مرونتها تزيد > هنا مفتاح الحل للتفرقه بين تام المرونه من عدمها.... اهميتها ..وهل لها بديل ..؟
2- طول الفتره الزمنيه يعني لو اشتريت سياره جديده نوع جديد ماراح يقبلون الناس ع شراءها الا لما يشتريها غيرهم ويجربها ويمدحها صح؟ وكلما زادت وقتها كلما اشتراها عدد اكبر من النااس 
3- ضروريه السلعه للمستهلك > اهااا شفتوو يعني كلما كانت السلعه ضروريه كلما تكون غير مرننه والعكس صحيح 
فيه سؤال جاء بالاختبار س= يكون الطلب ع السلع اكثر مرونه عندما .... يوجد للمستهلك بدائل عده
سؤال بالاختبار س= السلع ... يتاثر الطلب عليها عكسيا بتاثير زياده الدخل ؟ الخيارات 1.. التكميليه 2- البديله 3- الرديئه ؟؟ هاه شرايكم اذا زياده الدخل له تاثير مباشر ع اي السلع ؟ اكيد الردئيه ليه؟؟؟ لان لو زاد راتبك بتروح تشتري ماركات وسلع كويسه وتترك الاسواق الشعبيه 
سؤال بالاختبار ... يتجه منحنى الطلب لاسفل في علاقته مع السعر ويرجع ذلك الي اثر الاستبدال واثر ...1- التكنلوجيا 2- الدخل 3- الاعانات ؟؟ هاه شرايكم بدون ماتعبون حالكم احيانا يذكر لكم كلمات مالها علاقه بالحل بس علشان يعقد الامور الاجابه هي بكل بساطه الدخل ليش؟ لان اولا التكنولوجيا من محددات العرض وليس الطلب والاعانات مال امها خص يعني وش بقى الدخل !! فهمتو؟
سؤال بالاختبار بعد س= المرونه السعريه للطلب تقيس مقدار التغير في .... سلعه عندما تتغير .... 
الخيارات 1 الكميه المعروضه من_ اسعارها ...2 الكميه المطلوبه _ الدخول الفرديه ...3_ الكميه المطللوبه من اسعارها 
اولا نشوف وش يتكلم عنه؟ هو يقول مرونه سعريه للطلب ركزو هنا قال طلب يعني؟؟ يعني كميه وسعر اها يعني الحل بيكون اكيد الكميه المطلوبه واسعارها فهمتو؟؟
اوووكيه سووري ع الاخطاء الاملائيه بس وربي ماشوف من الفجر قايمه والدجووام اليوم كرررف مو طبيعي ومن الدووام دايركت للمدرسه يعني مهدوود حيلي اعذرووني بالتووفيق [image: http://www.ckfu.org/vb/images/ashwqsmile/1.png]
مرحبا 
سوري اعذروني والله ماعرف كيف احط الموضوع وارتبه بمكان واحد لاني ماقد سجلت بمنتدى اصلا ولا اعرف بالاشياء هذي انا تبع كرف دووام وبس ههههه وسوري ع عدم ترتيب المواضيع لان المدرسه تحاول تربط المواضيع ببعض بغض النظر عن ترتيبها بالمقرر وساامحووني ع تقصيري والله مافيه وقت مرررره اجي للبيت هلكانه بس لاني ابيكم تستفيدوون بشد حيلي علشان دعواتكم الحلوة ربي يسعدكم بسم الله نبدا 
مثل ماخذنا الطلب فيه شي مهم يقابله الي هو العرررررض 
ايش يعني العرض . يعني الكميه المعروضه من سلعه او خدمه في فتره زمنيه محدده عند سعر محدد 
يعني العرض ممكن يكون سلعه ووممكن يكون خدمه 
نجي لقانون العرض من تعريفه نقدر نستنتج القانون هو يتكلم عن ايش؟ عن كميه وسعر .. طيب بالعقل ايش العلاقه بين الكميه المعروضه والسعر ؟ علشان تفهمون اكثر لما نشوف كلمة عررض ع طوول نربطها بالتجاار يعني انا كتاججر لما اشوف ان فيه سلعه بالسوووق ضاااربه والناس مقبله عليها ايش اسوي علشان اربح كثير؟ اكييد راح انتج اكثر من هالسلعه علشان اقش فلوس صح؟ يعني اعرررض كميه اكبر يعني العلاقه اصبحت طرديه كميه كبيره تحقق ربح كبير علاااقه طرديه مووجبه طبعا مع ثبات باقي العوامل الاخري تذكرو.. العلاقه في الطلب عكسيه وعلاقه العرض طرديه فرقو بالفهمم 
نجي لممحدات العرض 
او عناصر العرض 1- تكاليف الانتاج .. لما تكون تكاليف البضاعه عاليه اكيد التجار يوقفون انتاج وبالتالي كميه العرض تقل لان المواد المستخدمه في الانتاج غاليه علااقه عكسيه
2- التقدم التكنلوجي .. لما ندخل الات ومعداات متطوره وحديثه اكيد يزيد الانتاج وبالتالي كميات العرض تزيد
3- عدد المنتجين يودي الي زياده كميات العرض > كلن ينتج من عنده فبالتالي كثره الكميات علاقه طرديه 
4- الضرائب .. لما تكون فيه سلع عليها ضريبه كبيره اكيد التاجر بيتركها ماراح ينتج منها لانها تكلفه اكبر من الربح الي يجيه فبتالي يقل الكميات المعروضه منها علاقه عكسيه
نجي لشي مهم وهو حالات السووق ايش يعني حالات السووق ؟ يعني البضائع في السوق كيف وضعها ؟ مره تكثر ومره تقل ع حسب الطلب والعرض طيب نفسرها اكثر من الاتي ,
1- في حالة كان الكميه المطلوبه اكبر من الكميه المعروضه فان هذا يودي الي حالة >عجزز> كيف يعني عجزز .؟ يعني انا ابي 50 دفتر> كميه مطلوبه > ولقيت بالسوق بس 20> كميه معروضه > هنا السوق نقول عنه في حالة عجزز عن توفير الكميات الي احنا طلبناها مثل حادثه الشعير تذكرونها لما الحكومه اضطرت تدعم الشعير؟؟ صار ازمه شعير وامي بلشت بغنمها ههههههه > راسخه بمخها من غنم امها 
الحاله الثانيه لما تكون الكميه المعروضه اكبر من الكميه المطلوبه فانه يصبح فائض ... عكس العجز السوق اعطانا اكثر من الي طلبناه وبالتالي فاضت الكميات من كثرها..
في ححالة الكميات المعروضه تساووت مع المطلوبه اذا هننا يكوون السوق في حالة تووواززن يعني مسااواة 
فيه شي مهم اسمه سعر التوازن 
من اسمه سعر.. توازن يعني فيه سعر محدد يتوازن عنده السوق .. هو السعر الذي يتساوي عند الكميه المطلوبه مع الكميه المعروضه 
سوري هذا الي اقدر عليه اليوم ماافيني اكمل تعبانه والجاي يبي له شرح وتركيز بكره ان شاء الله بالتووفيق [image: http://www.ckfu.org/vb/images/ashwqsmile/1.png]

نجي لدرس مهم جدا وهو المنعه الكليه والحديه> ومتاكده ان كلمة حديه هبلت فيكم 
اولا نعرف وش معنى منفعه .. هي مقدار الاشباع من استهلاك سلعه يعني تستهلك انت يالمستهلك سلعه لين تطلع من عيونك بكيفك .. طيب الاستهلاك هذا له حد توصل بعدها تقول خلاص مابي هالسلعه مليت منها شبعت طلعت من عيوني مثلا.. لما تكون عطشان ومسوي تمارين بعز الحر وش اول شي يجي بين عيونك ؟ الموويه صح طيب تشرب موويه اول علبه يمكن ثاني علبه وثالث .. بعدين تشبع صح ! مافيك تكمل اهااا هنا نقول انك وصلت لمرحله الاشبااااع طيب هالنقطه هذي الي هي نقطه الاشباع هي النقطه الي ابلشونا عليها علماء الاقتصاد مثل تفاحه نيوتن يقولك النقطه هذي تفيدك بشئئين اولا.1- تسمي المرحله باقصي اشباع هي المنفعه الكليه هنا تكوون اعلى شي يعني استفدت انت وشبعت للااخررر ونفس هالنقطه تبدا عندها شي اخر او مسمى ينقال له المنفعه الحديه وهي النقطه التي تكون عندها المنفعه الكليه اقصي شي والمنفعه الحديه تساووي صفررررر > جاء عليها سؤال انتبهو > وتكون ع المنحى بالقمه اعلى شي منها يبدا المنحنى بالنزوول الى تحت اي الى ارقام سالبه اكيد لان ماقل من الصفر الا السااااب > فيها سؤال انتبهو > 
..س سؤال بالاختبار ..وفقا لقانون تتنقاص المنفعه الحديه...... كلما زادت الكميه المستهلكه من سلعة ماا 
فان المنفعه الحديه لتلك السلعه
1- تاخذ في التزايد 
2- تاخذ في التناقص 
هاه شرايكم 
اكيد تاخذ في التناقص ليه ؟؟ علشان تفهمون اكثر ارجعو للجدول
الجدول مررره مهم ويسهل لكم الشرح لو اعرف ارسمه كان سويته لكم والله لكن ارجعو له وبشرح لكم هنا وحاولو تطبقون عليه الشرح زين؟
اوكيه عندكم بالجدول اولا خانه الوحدات بعدين خانة المنفعه الكليه وثالث خانه المنفعه الحديه 
عند الوحده الاولى المنفعه الكليه 10 والحديه 10 نروح للوحده الثانيه يبين عندكم المنفعه الكليه 18 صح والحديه 8> طيب من وين 8 اقولكم تطرح 18 من 10 يعني نطرح المنفعه الكليه الاولى من المنفعه الكليه الثانيه يعطينا ناتج الحديه لو تتذكرون تعريف الحديه هي التغير في المنفعه الكليه وهكذا ..
س- عندما تكون المنفعه الحديه = صفر فان المنفعه الكليه تكون
1- اقصئ مايمكن
2- اقل مايمكن 
الجواب طبعا مثل ماقلنا اقصئ مايمكن فهمتو؟
نجي الحين لدرس الانتتاج 
تعريفه... ايش يعني انتاج يعني خلق منفعه عن طريق انتاج سلعه او خدمه يعني حتى الخدمات تسمى انتاج 
انواعه 1- انتااج متووسط .. ايش يعني متووسط ؟رمزة ...ap.او...axضروري تعرفون الرموز علشان المسائل 
هو الانتاج الكلي تقسسسيم عدد العماال يعني qتقسيم l.. 
2- النوع الثاني هو الانتاج الحدي> كلمة حدي بنتشب لنا هنا كثييير رمزها mx ,وهي التغير في الانتاج الكلي 
طيب عندنا شي مهم وهو الكفاءءءءه الانتاجيه ايش يعني من اسمها يعني الانتاج تبعي لازم يكون كفوء ويبيض الوجههه 
كيف احكم ع انتاجي انه كفوء؟ عن طريق حاجتين 
1- الكفاءه الفنيه .. يعني نحصل ع اقصي انتاج مممكن باستخدام قدر معين ومحدود من الموارد > اقصى انتاج وموارد محدوده> يعني شطاااار واذكياء في الاستغلال الامثل للموارد ماهدرنا شين ابد كلها حللناها ههههه
2- الكفاءه الاقتصاديه تحقيق قدر معين من الانتاج باقدر تكلفه ممكنه .. يعني شغل مش حالك اهم شي لاتصرف قرووش ودراهم .. مو زي الاول 

هذا الدرس يوضح اكثر بجدول جاء بالاختبار وعليه يمكن اربع اسئله 
سؤال 44 في اسئله الدكتور بلغرسه 
طيب الانتاج لايتم الا بموارد او عناصر استخدمها علشان تعطيني سلع او خدممات مثل
1- العمال 2- راس المال يعطيني الالات ومعدات 3- موارد طبيعيه مثل مواد الخاام 4- الارض ابنى عليها مشروعي 
نجي الحين لشي مهم جداا هو نوعين للانتاج
1- انتتاج قصير الاجل وانتاج طويل الاجل 
وش معنى قصير وطويل اكيد راح يجي ببالكم وقت طويل ووقت قصير صح؟؟ لالا هم ماراح ياخذونها من منطلق الوقت قاسوها ع منطلق ومفهوم اخر وهو عناصر الانتاج ايه العمال والارض ومواد الخام وغيرها طيب قبل نجيهم لازم تعرفون شي اسمه عناصر انتاج ثابته وعناصر انتاج متغيره .. وش يعني ثابته يعني هي العناصر الي يستتخدمونها للانتاج بس تكون ثابته ماتتغير مثل الارض الي عليها المشروع او الايجار اذا كانو ماجرين هذي عناصر انتاج ماتتغير حتى لو غيرو انتاجهم وبضاعتهم والمتغيره هي العكس تتغير مثل مواد الخام اذا غيرت نوع البضاعه او السلعه الي بنتجها لازم اغير موادها مثل الخشب الورق 
ناخذ كل واحد ع جنب ونتفاهم معاه 
انتاج قصي الاجل ..تغير جميع عناصر الانتاج المتغيره ولكن عناصر الانتاج الثابته لااتغير 
انتاج طويل الاجل يعني تغيرت عندي كل العناصر ثابته ومتغيره يعني غيرو حتى موقع المشروع والانتاج وكل ابو حاااقه فهمتو.؟ جاء عليه سوعااال في الاختبار 
س- الانتاج في المدى القصير يتم عن طريق
1- تغير جميع عناصر الانتاج 
2- تغير عناصر الانتاج المتغيره 
بما انه قصير اجل بس المتغيره تتغير اوكيه ؟ الدنيا بسيطه وسهله خاا اااااالصه 

انتاج قصير الاجل ..


طيب الحين اخترعو لنا انتاج بمدى قصير وبعيد وبيشغلونا عليه كل شوي درس شكل وانواع التحشيش ع روسنا ..!1 طيب الحين كلامهم كله نظريات وش درنان ان هالنظريات الي اقلقونا عليها صح ؟ مثل تفاحه نيوتن ميه سنه ا درسنها واخر شي يوم طبح فيلكس مدري وش اسمه خربط ابو نظرياتهم كلها ههههه
معالينا الشكوى لله ندرسها 
دالة الانتاج القصير .. يقولك القانون تبعها يزيد الانتاج بمعدل متزايد ثم يزيد بمعدل متناقص ثم ياخذ بالتناقص .. ادري مافهمتو شي بشرح لكم اصبرو الحين دالة مدى قصير يعني تغير احد العوامل الثابته وناخذ مثال هنا العمال يعني كانني زدت عامل طيب لما اوظف لي عامل جديد جايبته من الهند او سريلنكا وذابحه الفقر مسكين وشادن حيله اول مايجي يزيد انتاججي لانه متحمس للعمل لكن مع مرور الوقت يتعود ويشبع من خيرنا يوبدا عاد يتعود ع الكسل وشغله يصير مو زي اول لكنه يشتغل ينتج لكن اقل من اول هنا معنى يزيد بمعدل متناقص انتاجه يزيد لكمن موزي اول اقل ومع مرور الوقت يتكسل مرره وماينتج او ينحاش > هالمره نظريتهم صح دبحونا نخسر قريشات ونجيهم ويهجون ويخلونا ههههه > يمديكم ع ربط الاقتصاد ونظرياتهم الخياليه بالواقع المرير عندنا ههههههه 
طيب نجي للشرح التفصيلي لمراحل الانتتاج 
1- يبدا الانتاج من الصفر حتى يصل النتاج المتووسط الى مرحلته العظمىىى تخيلو معاي المنحى 
بادي من الصفر الي القمه يقابله منحنى اخر اسمه الانتاج الكلي تذكرونه قبل شويه قلنا عليه 
2- من مستوى الانتاج المقابل للنهايه العظمى للنتاج المتوسط حتى يصل للنهايه العظمى للنتاج الكلي .. ادري مافهمتو شي مالومكم كله تحشيش بشرح لكم اصبرو
الحين مو قلنا الانتاج المتوسط يبدا من الصفر لين يوصل للنقطه العظمى اقصى انتاج طيب يقولك هناااا ع هالنقطه يقابله منحنى اخر للانتاج الكلي من ذيك النقطه يمشي لين يوصل بعد للنهايه العظمى للناتج الكلي يعني من نقطه عظمى لانتاج متوسط الى نقطه عظمى لانتاج كلي فهمتو؟ وش قصتهم مع النقاط ابلشونا ...
3- اخر مرحله من النهايه العظمى عاد يدحدر المنحى لمابعدها ع تحت يبدا ينزل تذكرون عاملنا الي انحاش وخلانا هههه هذي هي ع المنحنى هج 
شكل منحنيات الانتااج مقعره الى نقطة الاصل .

العلاقه بين الانتاج الحدي والانتاج المتوووسط 
1- يتسااوي الانتاج الحدي مع الانتاج المتووسط عندما يكون الانتاج المتووسط في اعلى قيمه يعني 
يتسااون لما يتقااطعوون في اعلى نقطه لللانتاج المتوسط > مثلا النقطه m يتقاطع عندها المنحنى المتوسط والكلي هي دي النقطه التي يتساوون عندها اعلى نقطه للمتوووسط فهمتو؟
2- اذا كان الانتاج الحدي اكبر من الانتاج المتوووسط فان الانتاج المتوسط يتزااايد > كانهم في سباااق يغارون من بعض >> 
3- اذا كان الانتاج الحدي اقل من الانتاج المتووسط فان الانتاج المتوووسط يتنااقص > غيره شكل حريم هههه
افهموها اكثر بعد كذا .. اذا قل عدد العمال > انتاج حدي وش يصير ع الانتاج يقل صح واذا زاد عدد العمال > زاد الانتاج الحدي> يزيد الانتاج فهمتوووووو؟ مافيه اكثر من كذا عاد تبسيط > تاخذ نفس عميييق

عوائد الانتتاج على الحجم
يعني علاقه المدخلات > الموواد الخاام او اي شي ادخله بالمصنع حقي علشان انتج منه >مع المخرجات > السلعه الي انتجتها 
تكون لها ثلاث حالات 
1- عوائد الحجم الثابت.. >عوائد يعني الفايده او السلعه التي تعود على بالنفع يعني المخرجات >.. تودي الزياده في المدخلات الى زياده بالمخرجات زيادة تتناسب مع المخرجات .. يعني لو زودت المدخلات عندي مواد الخام 5 بالميه يطلع لي المخرجات 5 ببالميه نسسبه متاسويه نفس الي حطييته طلع لي 
2- عوائد الحجم المتزايده ... يعني تودي الزياده في المدخلات الى زياده اكببببر في المخرجاات .. يعنني زودت المدخلات عندي الي هي مواد الخام وغيرها بنسبه 10 بالميه عن اول راح يطلع النسبه بالمخرجات 20 بالميه 
3- عوائد الحجم المتناقصه .. اكيد الحين فهمتوها تودي الزياده في المدخلات الى زيادة اقل من المخرجات يعني زودت 30 بالميه لككن اعطاني مخرجات 15 بالميه بس
نلااحظ كلها زياده في المدخلات بس مره يعطيني زياده اكبر > متزايد > ومره يعطيني زياده بنفس النسبه > ثابته > ومره اقل من المدخلات متناقص 
فهمتوووووووووووو؟ 


باقي تكاليف الانتاج الي هي عباره عن تكاليف ثابته ومتغيره > تذكرونها اخذنها بالرياضيات مع اسامه ربي يحفظه 
الي هي التكاليق الكليه تساوي المتغيره زائد الثابته 
بكرا ماراح ادخل الا متاخر ويمكن ماادخل اعذروني مررره بزززي اشوفكم ع خيير ادعو لي [image: http://www.ckfu.org/vb/images/ashwqsmile/1.png]

درس تكاليف الانتااج
انواع التكاليف 1- تكاليف ثابته 2- متغيره 3- كليه 4- متوسط تكاليف الثابته 5-متوسط تكاليف المتغيره 6- متووسط تكاليف الكليه 7- تكاليف حديه 
لاتخافون سهله كلها نجي اولا 
1- التكاليف الثابته .. من اسمها ثابته يعني لاتزيد ولاتقل يعني مالها دخل بالانتاج يزيد او ينقص تدفعها يعني تدفعها الله لايعوق بشر . مثل تكاليف الايجار تبع المشورع والتامين .. 
2- التكاليف المتغيره .. تزيد بزياده الانتاج مثل مواد الخاام يعني لو انتجت 20 كرسي بحتاج ازيد من الخشب 
3- التكاليف الكليه .. يعني التكاليف تبع مشرووعي بشكل عاام يعني انا بديت مشروووع ابي احسب كم قريشات دفعت ؟؟ يعني احسب الايجار واحسسب تكاليف المواد الخاام . يعني انا حسبت وجمعت التكاليف الثابته > قيمة الايجار > مع التكاليف المتغيره > الي هي تبع مواد الخام > عطتني الناتج الكلي تكاليف كليه فهمتو؟
التكاليف الكليه = التكاليف الثابته + التكاليف المتغيره 
ملاحظه في حالة عندما لايوجد انتتاج > يعني تكاليف متغيره صفر> فان التكاليف الكليه = التكاليف الثابته 
بمعني اني مانتجت المصنع حقي لسا ماشتغل وش عندي تكاليف او التزامت اذا مااستخدمت مواد خام؟ عندي الايجار صصح؟ الي هو تكاليف ثابته اهااا... سؤال بالاختبار
س= عندما لايكون هناك انتاج فان التكاليف الكليه =
1- التكاليف المتغيره 
2- التكاليف الحديه 
3- التكاليف الثابته
الجواب الثابته طبعا فهمتو؟
في المنحنى يكون الاتي
1- التكاليف المتغيره تبدا من الصفر > نقطة الاصل .. لان اي انتاج سلعه نبدا من الصفر اكيد
2- التكاليف الثابته لاتبدا من المركز يعني مو نقطه الاصل > ايجاار 
3- المسافه بين التكاليف المتغيره والكليه هي التكاليف الثابته |> من القانون اصلا الفرق بين المتغيره والكليه هي الثابته 
4-التكاليف المتغيره تزيد بزيادة الانتاج > اكيد كل مانتجت اكثر احتاج مواد خام اكثر لاصنع السلع 
سؤال بالاختبار
يقع منحنى التكاليف الكليه دائما فوق منحنى التكاليف المتغيره وذلك بمقدار ..... يساووي التكاليف الثابته
شوفو هالكلمات الثلاث دايم مع بعض > ثابته وكليه ومتغيره اذا جاكم سؤال الي ينقص منها حطووة
فيه قوانيه لحساب التكاليف ارجعو لها بس في حالة المسائل 
درس الاسواااق > ياحبنا يالحريم للكلمه ذي ههههههه مع اني اكرها ساعات 
اولا .. سوق المناافسه الكامله > منافسه تامه 
اولا وش يعني منافسه تاامه او كامله خلونا نشوف خصائصه علشان نعرفه اكثر
1- حرية الدخول والخروج من السوق... يعني انا كتاجر ادخل واطلع بكيفي مشرووعي وبكيفي .. مثل البقالات
2- تجانس السلع تجانس تاام > يعني السلع كلها تقريبا تخدم حاجتنا بشكل معين يعني سلع اكل ..حليب .. زيت 
3- شركات صغيرة الحجم ووجود عدد كبير من الشركات > ركزو فيها هنا نفرق بينها وبين الاحتكار القله 
يعني عندي بقالات صغيره لكن كثيره > تجانس يعني اغلب سلع البقالات زي بعض 
4- وجود عدد كبير من البائعين والمشترين 
سؤال الاختبار
في المنافسه الكامله يوجد عدد....من الموسسات .... التي تواجهه منحنى .... تماما 
اولا لازمخ نعرف نوع التنافس دامه كامل يعني ... كبير من الموسسات الصغيره ومنحنى الطلب افقي ؟؟؟ ليه قلنا افقي لان السلع متجاانسه يعني اسعارها تقريبا لاتتغير 
هنا لو تذكرون تكوون المنحنى تاام المرونه ليه لان له بدائل 
طيب الجاي يبي له تركييز شويه


شرحي ياررب > انتي اخلصي الحين يبون ينسقونه هههه طيب طيب خلص المصريه تخلص اول هبلنا فيها كل ماشرحت شي قلت لها طيب هذي كلها نظريات وش درانا ان تحشيشهم صدق !!! هههههه المسكينه خبطتني بالكتاب ع راسي وبغت تطردني منن بيتهم ههههه 
ماعلينا شوفو درس اليوم مصطلحاته غثيثه بس هو سهل بس ركزو حبيتين >
متى يكون مشروعي فاشل ولازم اسكره او اغلقه 
متى يكون في مرحة تعادل ولازم اشد حيلي وازيد انتاجي 
ومتى احقق ارباح
فيه اربع مصطلحات غثيثه تحملوها معاي هالدرس هي 
1- التكلفه الحديه ... اي شي حدي يعني التغير في الكميه>
2- متوسط التكلفه الكليه 
3- متوسط التكلفه المتغيره
4- متوسط التكلفه الثابته 
اعرفوها بس علشان نفهم المنحنى زين
المنحنى ارجعو له بالكتاب لاني ماعرف ارسمه بس ببذل جهدي اشرحه لكم هنا> جدول قرار وقف الانتاج في حالة الخساره>
اولا شكل المنحنى 3 خطوط جايه ع شكل انصاص دوائر ع برا > ابوك يالوووصف 
وفيه بالنص خط علامه صح كبيره > اصبرو اصبرو صح ماعرف اووصف بس اعرف اشرح ههههه
1-المهم التكاليف الحديه تتقاطع مع كل من المتغيره في نقطه>m1> وتسمى مرحلة الاغلاق ادنى نقطه > افهمومها كذا يعني لازم اغلق المنشاءه حقتي لانها افلست لان التكاليف اكبر من الايراد 
2- التكاليف الحديه تتقاطع مع التكاليف الكليه في نقطه اعلى منها شويه وتسمى >m> برضو ادنى مستوى للكلييه و هي نقطه التعادل > تعادلت التكاليف مع الايراد حقي 
3- فوق المنحنى في نقطه مرره فووق هي نقطه تسمى > mc> نقطه الارباااح الايراد اعلى من التكالليف 
ماتتقاطع مع احد مريحه لحالها بنت ابوها من قدها ارباااح 
طيب فيه حاجه مافقدتوها؟ التكاليف الثابته صح ماذكرنها !!
يقولك التكاليف الثابته بنت اصل ومالها بالمحارش والحووسه واللجه تكون تحت في اخر المنحنى مالها علاقه بالتكاليف الحديه ليه؟ مو قلنا اول التكاليف الثابته مالها علاقه بالانتاج سواء زاد او اقل تدفعه يعني تدفعه مثل الايجار والتامين ع الشركه اها هي دي ي ي بس ملحوظه يقولك متووسط التكلفه الثابته يتنااقص مع تزايد كميه الانتتاج كيف؟ اقولكم كيف ؟ الحين اذا زاد عندك عندك الانتتاج مو صرت مريش وغني ومن قدك يعني الايجار حق مشروعك بيصير بعينك ولاشي لانك دخلت ملااين مع تزايد انتااجك صح يعني الايجار لو قارنته بالمدخول حقك يعتبر ينقص لان انتاجك زاد فهمتوو؟
سوق الاحتكار التاام
وش يعني نشوف خصائصه اول 
1- منتج واحد للشركه او السلعه > مثل شركه الكهرباء > عديم مروننه
2- انتاج سلعه ليس لها بديل في السوق
3- شركه ضخمه ليس لها بديل 
اوكيه شراييكم؟ يحق لها تحتكرنا صح ؟ الشكوى للي ماتنام عينه هههههمالنا غيرهم هذا يسمى احتكار تاااام وكاامل يعني مالهم مناافس 
النوع الثالث الاحتكاار القله 
وش يعني احتكار قله؟ يعني هي صح محتكرتنا ولاعننه جدفنا زي الكهرباء بس ارحم شويه ليه؟ لان لها منافسين اخرين بعد ماهم مقصرين فينا هههه زي شركه الاتصالات السعوديه وموبايلي وزين 
خصائصها
1- وجود شركات كبرى لكن بعدد قليل > عكس المنافسه التامه تذكرونها شركات صغيره لكن عدد كبير.
2- تنتج سلعا متميييزه 
3- تتخذ قرارتها مراعيه ردود افعال منافسيها..> ماشفتو صراعات زين وموبايلي واس تي سي ههههه كله علينا يتصارعوون وليتهم فالحين بعد 
منحنى الطلب لها مرررن ليه؟ لان ممكن نستغنى عن الاتصال لو هم حدوونا مررره وبعدين عندنا بدائل كثيره 
1- اذا كانت الايرادات اكبر من التكاليف = رربح 
2- اذ1ا كانت الايرادات = التكاليف تعاادل الربح = صفر
3- اذا كانت الايرادات اقل من التكاليف واقل من صفر = خساره
سوعاال بالاختباار 
المنافسه غير التامه تحدث عندما ...
1- يزيد الطلب عن العرض في الاسوواق 
2- يكون لجميع السلع والخدمات سعر في السوق
3- تتغير التكنولوجيا في الانتاج
4- يمكن لاي فرد او شركه التاثير في سعر السوق
هااه شرايكم؟ 
اولا نحدد نوع المنافسه قالكم غير تاامه غير مااحدن يقدر ينافسها يعني شرككه توووب ومكووشه ع امم السووق > كهربااء مافيه غيرها >
الجواب 4 > بشرحه لكم طيب الجواب يقول يمكن لاي فرد او شركه التاثير بسعر السوق هو حاطه كلمة فرد تمويه مالها دخل لكن كلمة شركه هي الكي وورد ليه؟ مفتاح الحل مثل ماقولكم داايم باللاقتصاد والمحاااسبه دائما فيه كلمات هي مفتاح الحلول بس اعرفوها اوووول هنا الشركه الوحيده الي لها القرار انها تغير بسعر السوق واحنا مالنا غيرها نشتري او نستخدم واحنا مانوشف الدررب ليه؟ لان مالها مننافس فهمتو؟ مالنا غيرهم حسبي الله عليعم استغلالل > عصبت هههه

سووعال اخر بالاختبار

من مصادر عدم كمال السوق > منافسه غير كامله>
1- وجود شركات ضخمه تنتج بتكاليف اقل وتبيع بسعر ارخص
2- صعوبة دخول السوق للمنافسين الجدد
3- وجود عدد كبير من البائعين والمشترين
4- 1+2
نحدد نوع المنافسه اولا قال عدم كمال السوق> يعني منافسه غير كامله> ياحبهم للخبطه قال السوق !!
منافسه غير كامله وش خصائصها؟
ايوووه الجواب 4> الي هو 1+2 يعني وجود شركات ضخمه وصعوبه دخول منافسين جدد> افهموها زي زين وموبايلي والاتصالات السعوديه هي شركات كبيره وتتنافس بينها ع اقل سعر وبنفس الوقت ماحد يقدر ينافسهم الا بالمووت تذكرون كيف عانت زين وخسرت كثير علشان تقدر تنافسهم بالصدااره ؟؟؟

سوعال اخر بالاختبااار 
عند نقطة التعادل في سوق المنافسه الكامله يكون
1- الايراد الكلي اكبر من التكلفه الكليه 
2- الايراد الكلي اصغر من التكلفه الكليه 
3- الايراد الكلي = التكلفه الكليه 
اكيد يساوي لانه تعاادل
سوعال اخر
شرط التوقف عن الانتاج يتحقق عندما يكون السعر > الانتاج >...... من التكلفه
1- اكبر من
2- اقل من 
3- يساوي 
اكيد اقل منه يعني خساره لازم اوقف لان الانتاج اقل من التكلفه 
خلاااص ظهري انكسر بعدين نكمل


فيه اسئله ع علاقة التكاليف الحديه مع كلا من التكاليف المتوسطه المتغيره والثابته والكليه 
سوععال بالاختبار
> التكاليف الحديه> اي شي فيه حدي يعني التغير في حاجه مثلا هنا التغير في التكاليف > تتقاطع مع التكاليف المتغيره في 
1- ادنى نقطه اغلاق 
2- اعلى نقطه 
هاه شرايكم طيب اقولكم ع حاجه بسيطه احفظوها الحديه تتقاطع مع المتغيره في نقطه الاغلاق > متغيره واغلاق حرف الغين عامل مشترك احفظوها متغيره واغلاق > طبعا ادنى نقطه بعد 
تعادل > حديه مع الكليه 
والثابته مالها دخل 
سوعال اخر
تتقاطع التكاليف الحديه مع التكاليف المتوسطه الثابته 
1- اعلى نقطه 
2- ادنى نقطه 
3- لاتقطعه 
هاه شرايكم ؟؟ مو قلنا الثابته بنت ناس مالها بالهواش والمقاطعات زي المتغيره والكليه اهاااا يعني اخر جواب هو لاتقطعه مالها علاقه باحد فهمتو؟؟؟

درس جديد هو الانتتاج التووازني 
يقولك يتحقق الانتاج التوازني عند اقصى ربح للانتاج بمعني 
تذكرون لما قلنا يتحقق اقصى ربح لما يكون
الايراد الحدي> التغير في الايراد > = التكاليف الحديه > يعني الايراد اللي يجيني يطلع لي ربح مقابل للصرفته ع الانتاج > شوفو هنا في نقطة تحشيش بقوة فيه تعادل وفيه توازن تحسبونهم نفس المعنى صح؟؟ ايه هذا احنا الناس الطيبه ع نياتهم ههه بلانا المحششيين رثعو بنا يقولك 
التوازن = اقصى ربح لما يكون الايراد الحدي = التكاليف الحديه زي ماقلنا قبل شويه
التعادل يتحقق لما يكون= الايراد الكلي = التكاليف الكليه 
احفظوها كذا لاني هبلت بالمدرسه وقالت ارحميني احفظيها كذا هههههه
طبعا ع المنحنى > تبين نقطة التوازن شاطحه فووووق لانها ارباااح قصوى ونقطه التعادل تحتها

